
GOUVÈNÈ CUOMO SIYEN PWOJÈ-LWA POU ASIRE YO METE NAN MEMORYAL PONPYE KI TONBE YO 
NENPÒT PONPYE KI MOURI PANDAN LI NAN TRAVAY LI. 

 

Jodi a, Gouvènè Andrew M. Cuomo te siyen pwojè-lwa pou asire nenpòt ponpye ki mouri pandan l ap fè 
sèvis nan travay li pou yo mete non li nan Memoryal Ponpye ki Tonbe yo (Falled Firefighters Memorial). 
Nouvo lwa a ap asire ponpye volontè ak ponpye pwofesyonèl ki pèdi lavi yo pandan y ap pwoteje lòt 
moun depannde menm kondisyon pou mete non yo nan Memoryal la. 
 
Gouvènè Cuomo di konsa, “Memoryal Ponpye ki Tonbe yo bay lonè pou lavi gason ak fanm ki pi brav nan 
eta nou an pandan y ap pwoteje lòt moun. Chak ponpye ki fè dènye sakrifis pandan y ap pwoteje 
kominote yo merite jwenn rekonesans pou kouraj ak sèvis ewoyik yo. Nouvo lwa a pral asire Eta New 
York rekonèt kòrèkteman kokennchenn sakrifis tout ponpye ki te mouri pandan yo te mete lavi yo an 
danje, epitou pou toujou sonje yo pou toutan. Mwen bat bravo pou Dirijan Majorite Skelos, Pòtpawòl 
Silver, ak Manm Asanble Welsenberg pou travay di yo sou pwojè-lwa enpòtan sa a.” 
 
Anba lwa anvan an, se sèlman ponpye ki te mouri kòm yon konsekans chòk dirèk ki asosye avèk liy 
travay yo pou yo mete non yo sou miray la. Nan ane 2006, yon ponpye ki te laj 42 ane ki te rele Paul 
Brady te mouri akòz chòk li te pran lè li te tonbe sou yon kamyon ponpye ki t ap deplase sanzatann. Yo 
pa t apwouve non Brady pou Memoryal la paske li pa t mouri pandan li t ap etenn dife. Nouvo lwa 
Gouvènè Cuomo siyen an agrandi kondisyon pou mete non yo sou miray la pou asire ponpye ki tonbe 
tankou Brady ajoute nan Memoryal epi pou rekonèt yo pou kouraj ak sakrifis yo. Lwa a ap anvigè 
imedyatman.  
 
Memoryal Eta New York pou Ponpye ki Tonbe (New York State Fallen Firefighters Memorial ) yo nan 
Empire State Plaza, toupre The Egg. Yo te dedye miray ki pote non ponpye ki tonbe yo te nan ane 1999, 
epi miray la gen ladan plis pase 2.300 non avèk sa ki la anvan yo akòz lanmò nan ane 1811.  
 
Dirijan Majorite Sena a, Dean G. Skelos di konsa, “Ponpye nou yo mete lavi yo an danje chak fwa yo 
reponn yon apèl pou detrès. Yo tout merite respè nou, epi sa ki bay lavi yo nan sèvis la pou lòt yo 
pandan yo nan travay yo merite pou mete non yo nan memoryal ki dire lontan tankou Memoryal New 
York pou Ponpye ki Tonbe. Paul Brady se te yon ewo epi mwen di Gouvènè Cuomo mèsi poutèt li siyen 
pwojè-lwa enpòtan sa a.” 

Manm Asanble Harvey Weisenberg di konsa, “Mwen apresye anpil poutèt Gouvènè Cuomo ak konseye li 
yo poutèt yo te bay èd enpòtan pou asire ponpye sa yo jwenn rekonesans pou sakrifis yo.” 

